
				এই পাতাটির মুদ্রণ সংশোধন করা প্রয়োজন। 
*द्भिांदलौ 8冷>
I will manifest health, purity, knowledge, whatever I want.” আরে, এরা ম্লেচ্ছগুলো আমার কথা বুঝতে লাগলো, আর তোমরা বসে বসে ‘দীনহীনা’ ব্যামোয় ভোগো ? কার ব্যামো—কিসের রোগ ? ঝেড়ে ফেলে দে ! বলে, “আমি কি তোমার মতো বোকা ? আত্মায় আত্মায় কি ভেদ আছে ? গুলিখোর জল ছুতে বড় ভয় পায় । ‘দীনহীনা’ কি এইসি তেইসি— নেই মাৰ্গত 'দীনাক্ষীণা’ ! বীর্যমসি বীর্যং, বলমসি বলম, ওজোহসি ওজঃ, সহোহসি সহো ময়ি ধেহি । রোজ ঠাকুরপূজার সময় যে আসন প্রতিষ্ঠা—
• আত্মানম্ অচ্ছিত্ৰং ভাবয়েৎ ( আত্মাকে অচ্ছিদ্র ভাবনা করিবে )- ওর মানে কি ? বলো—আমার ভেতর সব আছে, ইচ্ছা হ’লে বেরুবে । তুমি নিজের মনে মনে বলে, বাবুরাম যোগেন আত্মা—তারা পূর্ণ, তাদের আবার রোগ কি ? বলে ঘণ্টাখানেক দুচার দিন। সব রোগ বালাই দূর হয়ে ষাবে । কিমধিকমিতি—
নরেন্দ্র
SS Q (মিসেস ওলি বুলকে লিখিত )
হোটেল বেল ভিউ, ইউরোপীয়ান প্ল্যানঞ্চ
বীকন স্ট্রট, বস্টন ২৬শে সেপ্টেম্বর, ১৮৯৪
প্রিয় মিসেস বুল,
আমি আপনার কৃপালিপি দুইখানিই পেয়েছি। আমাকে শনিবারে মেলরোজ ফিরে গিয়ে সোমবার পর্যন্ত সেখানে থাকতে হবে। মঙ্গলবার আপনার ওখানে যাব। কিন্তু ঠিক কোন জায়গাটায় আপনার বাড়ী আমি ভুলে গেছি ; আপনি অনুগ্রহ ক’রে যদি আমায় লেখেন। আমার প্রতি অনুগ্রহের জন্য আপনাকে কৃতজ্ঞতা প্রকাশ করবার ভাষা খুজে পাচ্ছি না—
১ নাস্তিভাবছোতক কিছু থাকিবে না, সবই অস্তিভাবছোতক হওয়া চাই—যথা : আমি আছি, ঈশ্বর আছেন, আর সমুদয় আমার মধ্যে আছে । আমার যা কিছু প্রয়োজন-স্বাস্থ্য, পবিত্রতা, জ্ঞান সবই আমি আমার ভিতর অভিব্যক্ত করব ।
২ তুমি বার্ধশ্বরূপ, আমার বীর্যবান কর; তুমি বলম্বরূপ, আমায় বলুন কর ভূমি ওজঃস্বরূপ, আমায় ওজস্বীক্ষর ; তুমি সহশক্তি, আমায় সহনশীল কর । * *

